FASSARA LITTAFIN:

MASA’ILUL JAHILIYYAH.

(Munanan Dabi’un Maguzawal).
Wallafar:

Shaikhul Islam Muhammad bn Abdulwahhab.

Fassarar:

Aliyu Muhammad Sadisu.

(Hausa).

Gabatarwar Mai Fassara.

Dukkan godiya ta tabbata ga Allah madaukakin sarki, tsira da amincin Allah su

tabbata ga ma’aikin Allah da iyalanshi da kuma sahabbanshi baki daya.

Bayan haka: Hakika wannan littafi yana da matukar falala da daraja da matsayi
a zukatan al'ummar musulmi, wannan ko ya kasance ne lura da abinda littafin ya
kunsa na wayar da kan al'umma da kuma fayyace hakkin Allah madaukakin sarki,
musammamma a wannan lokaci na futuntunu da alfahari da dangi, da jiji-da-kai, da
dogaro ga wanin Allah da yadda zukatan wasu suka karkata ga wanin Allah ta hanyar

jahiltar Ubangiji ko kuma wadansu shubuhohi.

Mawallafin wannan littafi ya zayyano wadansu abubuwa kusan dari da ashirin
da takwas (128), da suke halayene na maguzawa ko yahudawa ko kuma nasara.
Abinda ya sa malam ya lissafosu dudda ba su Kenan ba, saboda kai musulmi ka
nuisance su kuma ka gujesu ka nisantar da ‘ya’yanka da iyalanka baki daya, domin ba

ka da wata dabi’a ko al’ada sai wacce musulunci ya tabbatar maka da ita.

Idan akace ‘Ahlul Jahiliyya’ ana nufin dukkan al'ummar da take ba’akan ta farki
na manzon Allah ba, komai ci gabansu kuma komai wayewarsu, kamar Yahudawa ko
Nasara (Kiristoci) ko Maguzawa (duk wadanda ba yahudawaba ba kuma kiristociba)
ko gargajiya, saboda haka da aka ce ‘Masa’ilul Jahiliyyah’ ana nufin wadansu halaye

da dabi’u na “Ahlul Jahiliyyah’.

Anan za ka ga wadansu dabi’un sun fi kama da na nasara ko kuma da na
yahudu ko ma dana maguzawa, ko ma da na wa su ka yi kama baruwanka, kumaidan
kana tare da wata to fa nan take ka bari domin gudun Kaman ceceniya da mai

wannan dabi’a. Da fatan Allah ya tsare mu.



Tsarin gabatar da wannan aiki:

1. Za mu kawo takaitaccen tarihin mawallafin wannan littafi na ‘Masa’ilul
Jahilyyah'.
2. Za mu kawo gundarin bakin littafin da larabcinsa.

3. Sannan sai fassararshi.

Muna rokon Allah da sunayansa kyawawa da kuma siffofinsa madaukaka da ya
yi mana jagora ya yi mana muwafaka, ya kuma sanya albarka a wannan aiki, ya

anfanar da mu baki daya.
Mai fassara:
Aliyu Muhammad Sadisu.
Minna, Nigeria.

(aliyusadis@gmail.com)



Takaitaccan Tarihin Mawallafi.

Shi ne: Imam Muhammad dan Abdulwahhab dan Sulaiman dan Aliyu dan
Muhammad dan Ahmad, daga kabilar Tamim. Ana mishi lakabi: Shehul Islam,

Mujaddadi.

An haife shi a garin Uyaina dake arewa maso gabas da birni Riyadh, a shekara
ta 1115, (bayan hijira), kuma anan ya tashi, a gidan na su da yake cike da ilimi da

kuma kula.

Ya kammala haddace Alkur’ani mai girma alokacin shekarunsa na haihuwa ba
su kai goma ba, a hannun mahaifinsa. Ya yi fice a fannoni da dama kamar Fikihu da

Hadisi da Tauhidi da kumaTafsiri.

Yayi tafiye-tafiye da dama domin neman ilimi, ya je birnin Makkah domin yin
aikin hajji kuma ya yi anfani da wannan tafiya ya yi karatu awurin manyan malaman
Makkah na wannan lokacin, kuma ya je birnin Madina ya kuma jima a wannan birni
domin neman ilimi, haka nan kuma ya je kasar Iraki ya kuma jima a Basrah, ya kuma
yi karatu a gaban malaman wannan gari, haka nan kuma ya je Ahsah, ya yi anfani da
wadannan tafiye-tafiye domin neman ilimi da kuma isar da sakon Allah madaukakin

sarki (wato Da’awah).
Ya yi karatu a gaban malamai da dama, ga kadan daga cikin su:

Mahaifinsa Shehun malami Abdulwahhab dan Sulaiman.
Shehun malami Shihabuddin Alkalin Basrah.
Shehun malami Abdullah dan Muhammad dan Abdulladif.

Shehun malami Muhammad dan Hayatu Sindi.

Shehun malami Abdullah dan Ibrahim dan Yusuf.



i A W e

Haka kuma yana da dailibai masu tarin yawa, daga cikinsu akwai:

Shehun malami Ahmad dan Suwailim.

Shehun malami Aliyu dan Muhammad dan Abdulwahhab.
Shehun malami Abdurrahman dan Hasan dan Muhammad.
Shehun malami Imam Abdul’aziz dan Muhammad dan Sa’ud.

Shehun malami Husain dan Ganam.

Wannan shehun malami mawallafin wannan littafi ya karar da rayuwarsa ne wurin

karantarwa da fadakarwa da kiran mutane akan su kasance a asalin karantarwar

musulunci da Allah ya aiko manzan Shi da ita, akan haka ake kiran shi da mujaddadi,

domin ya samu jama’a da yawa ana tafiya ne akan tatsunuyoyi da neman bukatu a

kabarurruka da kiran matattu akan su kawo a gaji dadai sauran su.

Ya wallafa littafai da dama, daga cikin su akwai:

1.

Takaitaccan Tarihin Ma’aikin Allah (Tsira da amincin Allah su tabbata a
gareshi), (Mukhtasaru Siratur Rasuli Sallallahu Alaihi wa sallam).

Munanan Dabi’'un Maguzawa (Masa’ilul Jahiliyya).

Ladubban Tafiya Sallah (Aadabul Mashyi llas Salah).

Tushen Imani (Usulul Iman).

Ginshikai Uku. (Usulus Salasa).

Ka’idoji Hudu (Alkawa’idul Arba’ah).

Yaye Batutuwa Masu Rikitarwa (Kashfus Shubuhat).

Littafin Tauhidi (Kitabut Tauhid). Da wasu littafan masu tarin yawa.

Yarasu a shekara ta: 1206. (bayan hijira), bayan ya shafe kusan shekaru (91), Allah

ya ji kansa da gafara ya kuma rahamshe shi, in ta mu ta zo Allah ya sa mu cika da

Imani, amin.

Gabatarwal Mawallafi.
Da sunan Allah mai yawan rahama mai yawan jinkai.
Shaikh Muhammad dan Abdulwahhab Allah ya yi masa rahama ya ce:
Wadannan nan wadansu halayene da ma’aikin Allah (Tsira da amincin Allah su
tabbata a gareshi) ya sabawa wadanda suke kan maguzanci yahudu da nasara dama
‘van gargajiya, abinda yake da matukar muhimmanci musulmi ya san su, wani abu
kishiyarshi shi yake bayyanar da kyawunsa, abubuwa kishiyoyinsu ne suke bayyanar

da kyawunsu.

Mafi girman abindake cikin wadan nan halaye kuma wacce ta fi kowacce hadari shine
rashin Imani da zuciya bata yi ba da abin da ma’aikin Allah (Tsira da amincin Allah su
tabbata a gareshi) yazo da shi. Idan ko aka kara akan haka da ganin kyawun abinda su

Ahlul Jahiyyah suke akai to kan an gama asara, kamar yadda Allah ya ce:

“Dukkanin wadanda suka yi Imani da karya kuma suka kafircewa Allah to wadan

nan su ne asararru.” (Suratul Ankabut, aya ta: 52).

Dabi’a Ta: 1. Lalle sun kasance suna bauta ta hanyar hada salihan bayi wurin kiran
Allah da kuma bauta masa, suna fatan samun ceton su a wurin Allah, saboda zaton
da suke yin a Allah na son hakan, kuma lalle su salihan bayin suna son hakan, kamar
yadda Allah ya ce: “Kuma suna bautawa koma bayan Allah, abinda ba zai cutar da su
ba (idan sun ki bauta masa) kuma ba zai anfanar da sub a (idan sun bauta masa)

kuma suna cewa; Wadan nan su ne masu cetommu a wurin Allah”. Suratu Yunus, aya

ta:18.

Kuma Allah madaukakin sarki ya ce: “Duk wadanda suka riki koma bayansa (Shi
Allah) amatsayin waliyyan, (cewa suke) ba komai ya sa muke bauta musuba sai

domin su kara kusantar da mu zuwa ga Allah”. Suratu Zumar, aya ta:3.



Wannan itace mafi girman dabi’a da Ma’aikin Allah (Tsira da amincin Allah su
tabbata a gareshi) ya saba musu, sai ya zo da lhlasi, (wato kadaita Allah), kuma ya
bada labarin cewa shine addinin Allah da ya turo dukkanin manzanni, kuma lalle (shi)
Allah baya karbar duk wani aiki sai wanda aka yi domin shi kadai, kuma ya bada
bayanin cewa duk wanda ya aikata abinda su (Ahalul Jahiliyyah) suka ga kyawunsa to

lalle Allah ya haramta masa shiga aljanna, kuma makomarsa itace wuta.

Wannan fa shine abinda ya ke saboda shine mutane suka kasu gida biyu: Musulmi
da kafiri, kuma akantane kiyayya ta auku, kuma saboda itane aka shar’anta jihadi,

kamar yadda Allah yake cewa:

“Kuma ku dinga yakarsu har sai an kakkabe dukkan wata fitina (Shirka) kuma addini

dukkansa na Allah ne (wato Allah kadai ake bautawa)”. Suratul Anfal, aya ta: 39.

Dabi’a Ta: 2. Lalle kansu a rarrabe wurin bin addinsu, kamar yadda Allah ya ke cewa:

“Kowacce tawaga da abinda ke gabansu suke alfahari’”’. Suratu Rum, aya ta:32.

Haka kuma a harkarsu ta duniya, har ma suke ganin hakan shine daidai, sai
(Ma’aikin Allah) ya zo da hadinkai akan abi addini guda, Allah madaukakin sarki yana
cewa: “Anshar’anta muku abinda yake na addini dukkanin abinda aka yi wasiyyarsa
ga (Annabi) Nuhu, da kuma wanda muka yi wahayinsa zuwa ga reka, da dukkan
abinda muka yi wahayinsa ga (Annabi) Ibrahim da Musa da Isa, akan ku tsayar da

addini kada ku rarraba a cikin sa”. Suratus Shura, aya ta:13.

Kuma Allah ya ce: “Lalle dukkanin wadanda suka yi wa addinin su a yaga suka
kasance kungiya-kungiya baka kasance a cikinsu a kowacce ba”. Suratul An’ama, aya

ta: 159.

Kuma Allah ya hana su (Al'ummar musulmai) kamanceceniya da su (Ahlul jahiliyya)
inda yake cewa: “Kada ku kasance kamar wadannan da suka rarraba kuma suka

sassaba bayan hujjojin sun zo musu”. Suratu Ali Imran, aya ta:105.

Kuma (Allah) ya hana rarraba akan al’amuran duniya inda yake cewa: “Ku yi riko da

igiyar Allah baki daya kada ku rarraba”. Suratu Ali Imran, aya ta: 103.

Dabi’a Ta: 3. Lalle sabawa shugaba da kin yi masa biyayya matsayi ne, kuma a ce
an ji maganarsa an bita kaskancine da wulakanci, sai Ma’aikin Allah (tsira da
amincin Allah su tabbata a gareshi) ya saba musu akan haka, ya umarcesu da yin
hakuri akan zalincin shugabanni, ya yi umarni da jin maganarsu da kuma bi da vyi

musu nasiha, kuma ya kausasa akan haka, ya fada ya kuma kara fada.

Wadannan abubuwa uku (daga na farko zuwa wannan) sune hadisi ingantacce
daga Ma’aikin Allah (tsira da amincin Allah su tabbata a gareshi) a cikin Bukhari da
Muslim ya kunsa, cewar Ma’aikin Allah (tsira da amincin Allah su tabbata a

gareshi) ya ce:

“ Lalle Allah yana yardarm muku da abubuwa uku: Ku bauta masa kada ku hada
shi da komai, ku yi riko da igiyar Allah baki daya kada ku rarraba, kuma ku yi

nasiha ga wadanda Allah ya sanya al’amuran ku a gare su”.

Ba’a taba samun tangarda a addinin mutane ba da kuma a duniyar su ba sai ta

sanadiyyar tangarda a wadannan abubuwa uku ko wasu daga cikin su.

.

Dabi’a Ta: 4. Lalle addininsu (Su Ahlul Jahiliyyah) ya ginu ne akan wadansu turaku,
babbab turken (shi ne): Al'ada. Ita ce babbar ka’ida ga dukkanin kafirai, tun na

farkon su har na karshensu, kamar yadda Allah madaukakin sarki ya ce:

“Kuma haka nan ba mu taba aikowaba kafin kai a cikin birane (ba mu taba aiko)
mai gargadi ba face sai manyan garin sun ce: Lalle mu mun sami iyayan mu ne
akan wani addini kuma mu akan hanyarsu mu ke koyi”. Suratu Zukhruf, aya ta:

23.
Allah mai girma da daukak yana cewa:

“” Kuma idan aka ce; Ku bi abinda Allah ya saukar, sai su ce; A’a, za mu bi abinda
muka sami iyayammu ne. To (haka za su bi iyayan) ko da shaidan yana kiran su ga

azaba mai ruruwa”. Suratu Lukman, aya ta:21.

Sai Allah ya zo da fadinsa: “ Ka ce abin sani kawai ina muku wa’azine da (kalma)
guda, akan ku mike (kan al’amarin) sabo da Allah bibiyu da kuma daidai sannan
ku yi tunani, babu tabin hankali ga abokin ku”. Suratu Saba’i, aya ta: 46. Da kuma
fadin sa (Shi Allah madaukakin sarki): “ Ku bi abinda aka saukar muku daga wurin
Ubangijinku kada ku bi koma bayan amatsayin waliyyai, kadan ne matuka suke

fada kuwa”. Suratul A’araf, aya ta: 3.

Dabi’a Ta: 5. Tabbas yana daga cikin babbar ka’idar su, ruduwa da yawan mabiya,

suna ma kafa hujja da yawan mabiya akan kyawun abu, suna kuma kafa hujja akan

13



rashin kyawun wani abu da cewar; Ai ba’a san shi ba, kuma ai ba shi da yawan
mabiya,to sai (Allah) ya zo musu da kishiyar haka, kuma ya yi bayaninsa a wurare

da daman a Alkur’ani.

Dabi’a Ta: 6. Kafa hujja da mutanan da. Kamar yadda Allah ya ke cewa:

“ Ya ce; To, menene labarin mutanan farko”. Suratu Taha, aya ta:51. (da kuma
fadin sa): Ba mu taba jin wannan ba ga iyayammu na farko”. Suratul Muminun,

aya ta:24.

Dabi’a Ta: 7. Kafa hujja da mutanan da aka bas u karfi ta wajan fahimta da ayyuka

da mulki da dukiya da matsayi, sai Allah ya mayar musu da wannan inda ya ce:

” Kuma hakika mun tabbatar musu cikin abinda muka tabbatar muku a cikin sa”.
Suratul Ahkaf, aya ta:26. Da kuma fadinsa (Shi Allah madaukakin sarki): “Kuma
sun kasance a tuntuuni suna razanar da wadanda suka kafirta, to alokacin da
abinda suka sani ya zo musu sai suka kafirce masa”. Suratul Bakara, aya ta: 89. Da
kuma fadinsa: “ Sun san Shi kamar yadda suka san ‘yayansu’. Suratul Bakarah,

aya ta:146.

Dabi’a Ta: 8. Kafa hujja akan cewa abu bashi da kyau idan ya zama talakawane

suka bi shi (shi wannan al’amarin). Kamar yadda Allah ya ce:

“ Yanzu za mu amince maka alhali talakawa su ka bi ka”’?. Suratus Shu’ara’i, aya
ta: 111, da fadinsa: “ Yanzu wadannan Allah ya yi wa ni’ima a gabammu”. Suratul
An’am, aya ta:53. Sai Allah ya ce: “Ashe Allah ba shi ne mafi sanin masu
godiyaba”. Suratul An’am, aya ta:53.

Dabi’a Ta: 9. Koyi da mugayan malamai da jahilan masu ibada, sai Allah yake

cewa:

“ Ya ku dukkanin wadanda suka yi Imani! Lalle da yawa daga cikin malaman
yahudawa da masu ibadar nasara (wallahi) tabbas suna cin dukiyar mutane da

barna, kuma suna kangewa daga barin hanyar Allah”. Suratut Taubah, aya ta:34.

Da kuma fadinsa: “ Kada ku ketare iyaka akan addininku ba ta hanyar gaskiya ba,

kuma kada ku bi son zuciyar wasu mutane da sun bace tuntuni kuma sun batar da

15



(mutane) masu yawa, kuma sun bace ma hanyar daidai”’. Suratul Ma’idah, aya

ta:77.

Dabi’a Ta: 10. Kafa hujja akan bacin addini da cewar ai mabiyansa suna da
karancin fahimta, kuma ba sa kiyaye al’amura, kamar yadda (mutanan Annabi

Nuhu) suka ce: “Masu gajeran tunani”. Suratu Hud, aya ta:27.

Dabi’a Ta: 11. Yadda suke kafa hujja da gurbatattacan kiyasi, kamar yadda suke
cewa (Annabawa): “ Ku fa ba kowa bane face mutane kamar mu’’. Suratu

Ibrahim, aya ta: 10.

d,w\j @u-s g5 A2 A5 g 1 @u-sj CM\ LJNL:;J ) apee LW
Dabi’a Ta: 12. Yadda suke musun ingantaccan kiyasi, kuma abinda ya hada

wannan da wanda ya zo kafin shi rashin fahimtar inda aka hadu da kuma inda aka

rabu.

Dabi’a Ta: 13. Ketare iyaka akan (abinda ya shafi) malamai da kuma salihan bayi,

kamar yadda (Allah) yake cewa:

“Ya ku ma’abota littafi! Kada ku wuce iyaka a al’amarin addininku, kuma kada ku

fada dangane da Allah sai abinda yake gaskiya”. Suratun Nisa’i, aya ta: 171.

Dabi’a Ta: 14. Lalle dukkanin abinda ya gabata ya ginune akan wata ka’ida, ita ce
kuwa: Kore (abinda bai yi musu ba), da kuma tabbatar (da abinda ya yi musu), sai

suke bin son zuciya da zace-zace, sai kuma su kaudakai su bar abinda manzanni

suka zo da shi.

Dabi’a Ta: 15. Bada hanzari akan kin bin abinda Allah ya aiko musu da cewar ba sa

\

fahimta, kamar yadda suka ce: “ Zukatammu a rufe su ke”. Suratul Bakara, aya

ta:88. Da kuma (yadda suka ce):

“ Ya kai Shu’aibu ba ma fahimtar mafi yawan abinda kake fadi”’. Suratu Hudu,
aya ta: 91. Sai Allah ya karyata su, ya kuma yi bayanin hakan ya faru ne ta
sanadiyyar toshewar zukatansu, sannan sanadiyyar toshewar kuwa shine kafircin

Su.

Dabi’a Ta: 16. Kauda kai da suke yi da barin abinda ya zo musu daga wurin Allah ta
hanyar riko da littafan sihiri (asiri), kamar yadda Allah madaukakin sarki ya anbaci

haka a fadinsa:

”.... (Sai) Wadansu tawaga daga cikin wadanda aka baiwa (ilimin) littafi suka yi
watsi da littafi Allah can bayansu, kamar ka ce basu taba sanin (abinda ke ciki
ba)* Kuma su ka bi abinda shaidanu suke karanta musu dangane da mulkin

(Annabi) Sulaiman”. Suratul Bakarah, aya ta: 101-102.

Dabi’a Ta: 17. Jingina barna ga Annabawa, (kamar yadda suka jingina sihiri ga

Annabi Sulaiman, suke cewa ai Annabi Sulaiman da asiri ya mallaki mutane da

aljanu, har suke bada hatiminshi) kamar yadda Allah yake cewa:

“ (Annabi) Sulaiman bai yi kafirci ba”. Suratul Bakarah, aya ta: 102. Da kuma
fadinsa: “ (Annabi) Ibrahim bait aba kasancewa bayahudeba haka nan bai taba

kasancewa banasare ba”. Suratu Ali Imrana, aya ta: 67.

Dabi’a Ta: 18. Warwara a yadda suke danganta kawunan su, suna jingina kan su

da cewa su tsatsan Annabi lbrahim ne, kuma suna bayyanar da kin bin

karantarwarsa a fili.

Dabi’a Ta: 19. Yadda suke muzanta bayin Allah na kwarai, saboda aikin da wasu
da suke jingina kan su ga wadannan bayin Allah suka aikata, kamar yadda
yahudawa suke aibanta Annabi Isah (saboda aikin da nasara suke yi), da kuma
yadda yahudu da nasara suke aibanta Ma’aikin Allah (Annabi) Muhammad (tsira
da amincin Allah su tabbata a gareshi) saboda aikin da wasu mabiyansa suka

aikata.

Dabi’a Ta: 20. Yadda suka kudurce mugayan akidu dangane da masu rufa-ido da
‘van-dabo da ire-iren sun a cewa (wannan aikin na rufa-ido ko dabo) yana cikin
karamomin waliyyai, har ma suke jingina shi ga Annabawa kamar yadda suka jin

gina shi ga Annabi Sulaiman, tsiran Allah ya tabbata a gareshi.

Dabi’a Ta: 21. Yadda suke bauta ta hanyar kuka da kuma fito.

Dabi’a Ta: 22. Su fa sun dauki addinin su wasa da cashewa.

Dabi’a Ta: 22. Lalle fa rayuwar duniya ta rudesu, sai suka yi tsammanin duk wanda

Allah ya ba arziki a duniya to ya yarda da shi, kamar yadda suke cewa:

“” Mu muka fi yawan dukiya da ‘ya’ya, mu ba wadanda za’a yi wa azaba bane”.

Suratu Saba’i, aya ta: 35.

Dabi’a Ta: 24. Yadda suke kin karbar gaskiya idan talakawa suka riga su kawai don
girman kai da hura hanci, sai Allah ya saukar (da fadansa): “ Kada ka kori wadanda
suke kiran Ubangijusu ....”” Ayoyin Suratul An’am, aya ta: 52, da wacce take

bayanta (53).

Dabi’a Ta: 25. Yadda suka kafa hujja da cewa abu baida kyau idan talakawa suka

riga su karba, kamar yadda (Allah) yake cewa:
“ Inda ya kasance alherine ai da basu riga mu ba”. Suratul Ahkaf, aya ta:11.

Dabi’a Ta: 26. Yadda suke jirkita littafin Allah (kamar Attaura da Injila) bayan sun

gane kuma fa suna sane.

Dabi’a Ta: 27. Yadda suke wallafa littafai na barna kuma suke jingina su ga Allah,

kamar yadda (Allah) yake cewa:

“” To azaba ta tabbata ga dukkanin wadanda suke rubuta littafai da hannayansu

sannan suce: wannan daga wurin Allah ne”. Suratul Bakarah, aya ta: 79.

Dabi’a Ta: 28. Lalle su basa karbar gaskiya sai wacce ta yi daidai da bangaran su,

kamar yadda (Allah) yake cewa:

“Su ka ce: mun yarda da abinda aka saukar mana”. Suratul Bakarah, aya ta: 91.

o ~

<l Jss i L«fcv.g_nb}/\_b} UOMYJJ&Q&_@:TZOj}%/\j%G“
-4 °J“"{®\Jx~af¢~«5 Jv’u‘:& /i‘/;\:—;rl;&)ﬂ} 14)3a

Dabi’a Ta: 29. Lalle su duk haka ba su samma me jama’ar ta su take cewa ba,

kamar yadda Allah ya fadakar akan haka:

“” Ka ce; To damme kuke kashe Annabawan Allah tuntuni in kun kasance wadanda

su ka yi imani”. Suratul Bakarah, aya ta: 91.

Dabi’a Ta: 30. Wannan ko tana cikin abubuwan ban-al’ajabi na ayoyin Allah,
domin su lokacin da suka bar wasiyyar Allah akan ahadu, suka aikata abinda Allah
ya hana na rarrabuwa, sai ya kasance kowacce kungiya da abinda ke gabansu suke

alfahari.

Dabi’a Ta: 31. Ita din ma dai tana cikin manya-manyan ayoyin masu bammamaki,
kiyayya da addinin da suka ce suna bi makurar kiyayya, da kuma yadda suke son
addinin kafiran da su ka ki su suka kuma ki Annabinsu suka ki jama’ar su, ya zama

na suna son (kafiran nan) makurar so.

Kamar yadda su ka yi da ma’aikin Allah tsira da amincin Allah su tabbata a
gareshi a lokacin da ya zo musu da addinin Annabi Musa aminci Allah ya tabbata a
gareshi, sai suka bi littafan sihiri, wanda yake wannan kuwa yana cikin gargajirar

Fir'auna.

Dabi’a Ta: 32. Yadda suke kafircewa gaskiya idan ta kasance a tare da wanda su

basa son shi, kamar yadda (Allah) madaukakin sarki yake cewa:

“” Yahudawa sun ce; Nasara ba akan komai suke ba, Nasara kuma sun ce;

Yahudawa ba akan komai suke ba”. Suratul Bakarah, aya ta: 113.

Dabi’a Ta: 33. Yadda suke musun abinda suka tabbatar da shi a addinin su, kamar

yadda suka yi hakan a aikin hajji, (Allah) mai girma da daukaka yana cewa:

“ Ba wanda zai kyamaci addinin (Annabi) Ibrahim sai wanda ya wawantar da

kansa”. Suratul Bakarah, aya ta: 130.

Dabi’a Ta: 34. Kowacce kungiya tana ganin itace kadai zata tsira, sai Allah ya
karyata su da fadar Sa: “ Ka ce; Ku kawo dalilanku in kun kasance masu gaskiya”.
Suratul Bakarah, aya ta: 111, sannan sai (Allah) ya bayyana abinda yake shine

daidai inda ya ce:

“ Tabbas duk wanda ya mika fuskassa ( ya yi addini) domin Allah yana mai

kyautatawa”. Suratul Bakarah, aya ta: 112.

Dabi’a Ta: 35. Yadda suke bauta ta hanyar bayyanar da tsiraici, kamar yadda

(Allah) ya ce: “ Kuma idan suka aikata kazamin aiki sai su ce; Haka muka samu

iyayammu akai kuma Allah ne ya umarce mu da hakan”. Suratul A’araf, aya ta: 28.

Dabi’a Ta: 36. Yadda suke bauta ta hanyar haramtar da halas, kamar yadda suka vyi

bautar da shirka.

Dabi’a Ta: 37. Yadda suke bauta ta hanyar daukar manyan malamai da masu

ibada wasu abin bauta daban koma bayan Allah.

Dabi’a Ta: 38. Kore siffofin (Ubangiji, kamar yadda basu yarda: Allah ya sani ba)

kamar yadda (Allah) madaukakin sarki yake cewa: “ Sai dai kun yi zaton (cewar)

Lalle Allah bai san mafi yawan abinda kuke aikatawa”. Suratu Fussilat, aya ta: 22.

Dabi’a Ta: 39. Kore sunayan Allah, kamar yadda (Allah) mai girma da daukaka ya

ce: “ Kuma su suna kafircewa; Mai yawan rahama”. Suratur Ra’ad, aya ta: 30.

Dabi’a Ta: 40. Share (Sunaye da siffofin Allah) kamar yadda fir'auna ya ce:

(“Bansan kuna da wani abin bauta ba in ba ni ba”. Suratul Kasas, aya ta: 38).

Dabi’a Ta: 41. Jingina (siffofi na) tawaya ga (Allah) mai tsarki da buwaya, kamar
(da suka ce yana da) Da, Bukata, Gajiya, tare da tsarkake malaman su da wasu

daga cikin su (wadannan siffofin).

Dabi’a Ta: 42. Shirka a mulikin (Allah) kamar yadda majusawa suke cewa: (Akwai

mahaliccin duhu akwai kuma mahaliccin haske).

Dabi’a Ta: 43. Kin yarda da kaddarar (Ubangiji).

Dabi’a Ta: 44. Yi wa Allah hujja da ita (Kaddarar).

Dabi’a Ta: 45. Yadda suke gwara shara’ar Allah da kaddarar sa.

Dabi’a Ta: 46. Aibanta zamani, kamar yadda suke cewa: “ Ba abinda yake halakar

da mu sai zamani”. Suratul Jasiya, aya ta: 24.

Dabi’a Ta: 47. Jingina ni'imomin da Allah ya yi ga wanin Allah, kamar yadda
fadarsa (Shi Allah); “ Sun san ni’imomin Allah sannan suke musun su”. Suratun

Nahl, aya ta:83.

Dabi’a Ta: 48. Yadda suke kafurcewa ayoyin Allah.

Dabi’a Ta: 49. Musun wasu daga cikin su (su ayoyin Allah din).

Dabi’a Ta: 50. Yadda suka ce “ Allah bai taba saukar da wani abu na ga wani

mutum”. Suratul An’am, aya ta: 91.

Dabi’a Ta: 51. Yadda suka ce dangane da Alkur’ani: “ Ai wannan ba komai bane
sai zancan mutum”. Suratul Mudassir, aya ta: 25.

Dabi’a Ta: 52. Yadda suke muzanta hikimomin Allah madaukakin sarki.

Dabi’a Ta: 53. Yadda suke anfani da dabaru na zahiri da na boye domin kautar da
abinda Manzanni suka zo da shi, kamar yadda (Allah) madaukakin sarki ya ce:
“Kuma sun kulla makirci, kuma Allah ya kulla musu makirci”. Suratu Ali Imran, aya

ta:54. Da kuma fadinsa:

“Kuma wata kungiya daga cikin wadanda aka ba littafi ta ce: Ku yi Imani da
abinda aka saukarwa wadanda suka yi Imani da farkon yini, sannan ku kafirce a

karshansa (yinin)”. Suratu Ali Imran, aya ta: 72.

Dabi’a Ta: 54. Furta gaskiya domin su yi anfani da hakan domin kautar da ita

(gaskiyar), kamar yadda yadda ya gabata a ayar da ta wuce.

Dabi’a Ta: 55. Kafewa akan ra’ayi, Kamar yadda (Allah) yake cewa: “Kada ku yi

Imani da kowa sai wanda ya bi addinin ku”. Suratu Ali Imrana, aya ta: 73.

Dabi’a Ta: 56. Anbaton wadanda suke bin tsarin musulunci da shirka, kamar fadin

(Allah) madaukakin sarki:

“ Bai taba kasancewa ga wani mutum dan Allah ya bas hi littafi da hukunci da
kuma annabta sannan ya cewa mutane; ku kasance bayi na koma bayan Allah,
saidai ku kasance masu reno (n al’'umma) ta hanyar karantar da littafi (Alkur’ani)
da kuma abinda ku ka kasance kuke karantowa. () kuma ba zai taba umanartarku
ba da ku riki mala’iku da Annabawa abeban bauta, yanzu za su umarceku da

kafirci bayan kuna musulmai”. Suratu Ali Imran.

wsyu;(,.&f RSN /a;uw\

Dabi’a Ta: 57. Canza zancan (Allah) daga yadda yake.

Dabi’a Ta: 58. Karkatar da harsuna wurin fassara littafin (Allah).

Dabi’a Ta: 59. Lakkabawa wadanda ke kan hanyar daidai (sunan) yarane ko
marasa aikin vyi.

Dabi’a Ta: 60. Kagar karya a jinginawa Allah.

Dabi’a Ta: 61. Karyata (sakon Allah da manzan Sa).

Dabi’a Ta: 62. Yadda suka kasance idan an yi nasara akan su da hujjoji sais u
dunguma su kai kuka ga sarakuna, kamar yadda (mutanan Fir'auna) suka ce:
“Yanzu zaka bar Musa da jama’arsa su na barna a bayan kasa”.? Suratul A’araf,
aya ta: 127.

Dabi’a Ta: 63. Yadda suke jifansu (wadanda ke kan shiriya) da barna adoron kasa,

kamar yadda ya gabata a ayar.

Dabi’a Ta: 64. Yadda suke jifansu da rage darajar tsarin sarauta, kamar ya (Allah)

maigirma da daukaka ya fada:

“ Su kyaleka da ababan bautarka”?. Suratul A’araf, aya ta: 127. Kuma kamar
yadda (Allah) ya ce: “ Lalle ni (inji Fir'auna) ina jin tsoron kada ya canza muku

addininku”. Suratu Zukhruf, aya ta: 26.

Dabi’a Ta: 65. Yadda suke jifansu rage darajar abin bautar sarki, kamar yadda ya

ke a ayar.

< Auos T AT # o o 818 s ss0. LA But b (e
5‘(:5'1-3‘5-3‘;0'[3 T”L}&L’u J L«fcgg.ﬂ\ ‘_/}i.).ﬂ:i Vﬁuﬁ ) IO}-’..J\} M.}\.«J\

YN { ©) SZGH (28T o of
Dabi’a Ta: 66. Yadda suke jifansu (wadanda suke kan hanyar daidai) da cewar

suna canza addini (sun zo da sabon addini), kamar yadda (Allah) mai girma da

daukaka ya ce:

“... (in ji Fir'auna) Laale ni ina tsoron kada ya canza muku addini ko kuma ya

bayyanar da barna abayan kasa”. Suratul Ghafir, aya ta: 26.

Dabi’a Ta: 67. Yadda suke jifansu da rage darajar sarauta, kamar yadda suka ce: “

Ya kyaleka da ababan bautarka”. Suratul A’araf, aya ta: 127.

Dabi’a Ta: 68. Yadda wai suke cewa suna aiki da abinda yake wurin su na gaskiya,
kamar yadda suka ce: “ Muna yin Imani ne da abinda aka saukar mana”. Bakara,

aya ta: 91. Tare kuma basa aikin.

Dabi’a Ta: 69. Kari a ibada, kamar yadda suke yi ranan Ashurah.

Dabi’a Ta: 70. Yadda suke yage wani abu daga cikinta (ibadar) kamar yadda suke

(tsayawa a muzdalifa) su ki tsaya a Arafat.

Dabi’a Ta: 71. Yadda suke barin wajibi wai saboda tsantseni.

Dabi’a Ta: 72. Yadda suke ibada ta hanyar kin cin abubuwa na halas da (Allah ya)

bada su na arziki.

Dabi’a Ta:73. Yadda suke su ka dauka ibada ne barin sa kaya na ado da Allah ya

azurta su da shi.

Dabi’a Ta: 74. Yadda suke kiran mutane zuwa bata ba tare da wani ilimi ba.

Dabi’a Ta: 75. Yadda suke kiran mutane zuwa ga kafirci alhalin suna sane.

Dabi’a Ta: 76. Kulla manyan-manyan makirci, kamar dai yadda mutanan Annabi

Nuh su ka yi.

Dabi’a Ta: 77. Lalle jagororin su kodai fandararran malami, ko kuma wani mai

ibada da yake tintirin jahili, kamar yadda (Allah madaukakin sarki) yace:

“” Kuma hakika wasu jama’a daga cikinsu sun kasance suna sauraron zancan
Allah)) hardai zuwa inda Allah ya ce ((Kuma akwai daga cikin su wadanda suke
basu iya rubutu ba kuma basu iya karatuba saidai karyace-karyace (shi suka iya).

Suratul Bakara, aya ta: 75-78.

Dabi’a Ta: 78. Yadda suke cewa su waliyyan Allah ne banda sauran mutane.

Dabi’a Ta: 79. Yadda suke cewa wai suna son Allah, amma kuma basa bin shari’ar
Sa, sai Allah ya kalubalance su da fadin Sa: “ Ka ce: (Har) in kun kasance kuna son
Allah (To ku bini, sai Allah ya so ku, kuma ya gafarta muku zunubanku). Suratu Ali

Imran, aya ta: 31.

Dabi’a Ta: 80. Yadda su ke burace-burace na karya, kamar yadda suka ce:
“” Ai wuta ba zata taba shafarmu ba sai wasu kwanaki kididdigaggu”. Suratul
Bakara, aya ta: 80. Da kuma fadin su: “ Ba mai taba shiga aljanna sai wanda ya

kasance bayahude (inji yahudawa) ko nasara (inji kiristoci)”. Suratul Bakara, aya

ta: 111.

Dabi’a Ta: 81. Yadda suke daukar kabarurrukan Annabawan su da kuma na
salihan bayin cikinsu masallatai. (kawai sai su gina masallaci a kabarin wani Annabi

ko wani salihin bawa).

Dabi’a Ta: 82. Yadda suke daukar wuraran tarihi na Annabawa (sai su gida)
masallatai, kamar yadda aka ruwaito da Umar (dan Khaddab, ya sare bishiyar da
aka yi mubaya’a a karkashinta, domin mutane su na shafarta da neman

albarka...”.

Dabi’a Ta: 83. Yadda suke sanya futulu a makabartu.

Dabi’a Ta: 84. Yadda suke daukar su (makabartun) wuraran idi (shekara-shekara).

Dabi’a Ta: 85. Yadda suke yanke-yanke a wuraran kabarurrukan.

Dabi’a Ta: 86. Neman albarka daga wuraran da suke girmamawa, kamar gidan
taron su (Darun Nadawa), da kuma alfahari na wanda yake kula da gidan, kamar

yadda aka cewa Hakim dan Hizam; Kasayar da darajar kuraishawa’. Sai ya ce:

Dukkanin daraja ta tafi saidai tsoron Allah.

Dabi’a Ta: 87. Alfahari da dangantaka.
Dabi’a Ta: 88. Sukar dangantakar (wasu).
Dabi’a Ta: 89. Rokon ruwa ta hanyar taurarai

Dabi’a Ta: 90. Kukan mutuwa.

Dabi’a Ta: 91. Lalle mafi girman matsayi a wurin su shine; Zalinci. Sai Allah

madaukakin sarki ya anbaci bayanai akan zalinci da azzalumai irin abinda ya

anbata (akan su).

Dabi’a Ta: 92. Lalle mafi girman matsayi a wurin su shi ne; Alfari, ko da ko da

hakki ne, sai akan hana.

Dabi’a Ta: 93. Lalle mutum ya makalkalewa (ra’ayin) jama’arsa akan gaskiya ko

akan karya, wannan abune da ya zama ba makawa a wurin su, sai Allah ya anbaci

bayani akan hakan irin bayanan da ya anbata.

Dabi’a Ta: 94. Yana daga cikin tsarin addinin su akama mutum da laifin da wani ya

aikata, sai Allah ya saukar da:
“ Rai ba ta daukar laifin wata rai”’ Suratu Isra’i, aya ta:15.

(Ehats
Dabi’a Ta: 95. Muzanta mutum da abinda bai da shi. (da wani ya yi haka, sai

ma’aikin Allah ya ce; Yanzu zaka muzanta shi gyatumarsa (mahaifiyarsa), lalle kai

mutumne da akwai jahiyya a tare da kai”.

Dabi’a Ta: 96. Alfahari da cewar (mu) muke kula da dakin (Ka’abah), sai Allah ya

zarge su da fadar Sa: “ Su na ta girman kai (alfahari) da shi, sun a fira, su na kuma

kaurace masa”. Suratul Mu’aminun, aya ta: 67.

Dabi’a Ta: 97. Alfari da cewa ai su zuriyar Annabawa ne, sai Allah ya zo da fadar
Sa: “Waccan al’'umma ce da ta riga ta wuce, ta na da abinda ta aikata, (Kuma

kuna da abinda kuma aikata)”’. Suratul Bakarah, aya ta: 134.

Dabi’a Ta: 98. Alfahari da kere-kere, kamar yadda ma su tafiyoyi biyun nan

(lokacin bazara da lokaci sanyi) suke alfahari akan manoma.

Dabi’a Ta: 99. Yadda duniya take da girma a zukatan su, kamar yadda suka ce:

“ Damme ba’a saukar da wannan Alkur’ani ba ga wani mutum daga garuruwan

nan biyu ba mai girma”. Suratuz Zukhruf, aya ta: 31.

Dabi’a Ta: 100. Cewa Allah damme?, kamar yadda ya zo a ayar data gabata.

Dabi’a Ta: 101. Wulakantar da talakawa, sai (Allah) ya zo musu da fadarsa:

“Kada ka kori wadanda su ke kiran Ubangijinsu da safiya da kuma yammaci”.

Suratul An’am, aya ta: 52.

Lo te% awq s Fe e M. XN )(.‘,///?.Eoﬂ;c/ Lus °//°/‘q~/.f./
ralse Al LG Eb (B Cbs AN el JMJJs Pl iy 2 N[N W

-~

It

¢ ZD/;/ . -~ 7: [ z /7
Lé\.m\j oy .al.u‘i\{ PRy &L{e@g‘,\%&b}

Dabi’a Ta: 102. Yadda su ke aibanta mabiya manzanni da cewar; Ai badon Allah su
ke yi ba, kuma diniya su k enema, sai Allah ya amsa musu (da wannan ayar) da ire-
iren ta, da fadin Sa : “ Ba’a dora maka wani na hisabin su komai kankantar shi”.

Suratul An’am, aya: 52.

Dabi’a Ta: 103. Kafircewa mala’ikun Allah.

Dabi’a Ta: 104. Kafircewa manzannin Allah.
Dabi’a Ta: 105. Kafircewa littafan Allah.

Dabi’a Ta: 106. Kaudakai daga abinda ya zo daga wurin Allah.

Dabi’a Ta: 107. Kinyarda da cewa akwai ranar lahira.

Dabi’a Ta: 108. Karyata cewa ba za su taba haduwa da Allah.

Dabi’a Ta: 109. Karyata wani sashi na abinda manzanni suka bada labarinsa

dangane da ranar tashin alkiyama, kamar yadda (Allah) ya ce:

“Wadan nan su ne fa wadanda suka kafircewa Ubangijinsu da kuma haduwa da
Shi”. Suratul Kahf, aya ta:105, kuma yana daga ciki; Karyata zancan Sa (Shi Allah
madaukakin sarki): “Mamallakin ranar sakamako”. Suratul Fatiha, aya ta:4. Da
kuma fadansa (Shi Allah): “ Babu wani saye da sayarwa babu kuma kauna kuma
babu ceto”. Suratul Bakarah, aya ta:254. Da kuma fadan Sa: “ Sai kawai wanda ya

shaida da gaskiya kuma su na sane”. Suratuz Zukhruf, aya ta: 86.

J\J Jawzjb Oase b g ,d\up a.,w\.uoaww\
Dabi’a Ta: 110. Kashe wadanda suke umarnin a tsayar da adalci a cikin al’'umma.

Dabi’a Ta: 111. Yarda da bokaye (‘yanbori) da duk wani abu da ya sabawa tsarin
Allah.

Dabi’a Ta: 112. Fifita tsarin mushirikai akan addinin musulunci.

Dabi’a Ta: 113. Rufe gaskiya da karya.

Dabi’a Ta: 114. Boye gaskiya tare da sun santa.

Dabi’a Ta: 115. Babbar ka’ika akan bata ita ce kuwa: A fadi Magana dan gane da
Allah ba tare da sani ba.

Dabi’a Ta: 116. Tufka da warware a bayyane na abinda suka karyata na gaskiya,

kamar yadda (Allah) madaukakin sarki ya ce:

”” A’a, sun karyata da gaskiya a lokacin da (gaskiyar) ta zo mu su, to su fa suna

cikin wani al’amari mai rikitarwa.”. Suratu Kaaf, aya ta: 5.

Dabi’a Ta: 117. Imani da wani sashi na abinda aka saukar da (kuma kafircewa)

wani sashi.

Dabi’a Ta: 118. Rarrabe tsakanin manzanni (sai su yarda da wasu su ki yarda da
wasu).

Dabi’a Ta: 119. Jayayya akan abinda ba su da ilimi akan shi.

Dabi’a Ta: 120. Yadda suke cewa wai su na bin (karantarwar) magabata amma

kuma ga shi afili su na sabawa karantarwar ta su.

~ \L/ P £ ../; °/ <0, < o. 0/:‘./ /o/
4 AT G A el B2 A0 Bl AR Ogpaalls 4315
Dabi’a Ta: 121. Yadda su ke hana duk wanda ya yi Imani (su hana shi) bin

karantarwar Allah (Mai girma da daukaka).

Dabi’a Ta: 122. Yadda su ke kaunar kafirci da kuma kafirai.

Dabi’a Ta: 123. Zaburar da tsuntsaye (idan su ka waste to inda suka nufa nana

MR

sa’a ta ke, wannan wani nau’ine na canfi da tsunye da su ke vyi).

Dabi’a Ta: 124. Zane a kasa (duba).

Dabi’a Ta: 125. Canfi.

Dabi’a Ta: 126. Bokanci.

Dabi’a Ta: 127. Kai kara ga dagutai (tsarin da ba na Allah ba).

Dabi’a Ta: 128. Kyamatar kulla aure tsakanin bawa da baiwa, (to idan ya kasance
an kyamaci kulla aure tsakanin kabilu biyu ne fa!). Allah Shi ne masani.

Allah Ya yi dadin tsira ga (Annabi) Muhammad da iyalan Shi da kuma sahabban
Shi da kuma aminci.

